
Ranar 9 ga watan Disambar 2003, wakilai daga
Kasashe 140, suka yi dafifi, don sanya hannu a kan
yarjejeniyar Dokar YaKar Cin Hanci da Rashawa, ta
Majalisar Dinkin Duniya, watau UNCAC, suka kuma
tsayar da ranar 9 ga watan na Disamba, ya zama ranar
tunawa da wannan al’amari. Yau, akwai Kasashe 158,
da suka shiga cikin Taron na UNCAC, ciki har da
Nijeriya da Amirka, inda dokar ta zama daya daga
cikin dokokin Majalisar Dinkin Duniya, da Kasashe
suka fi sanya wa hannu, wadda ta yarje wa duniya da ta yaKi cin hanci da rashawa,
da kuma illolin da suke kawo wa jama’a.

Illolin na cin hanci da rashawa sanannu ne, wadanda suka Kunshi rashin haifar da
dorewar ci gaba, da karya mutuncin duk wani ginshiki na mulkin demokradiyya da
kuma haifar da aikata laifuka da ta’addanci, a tsakanin Kasashe. A duk lokacin da
“azzalumai”’ suka bude ajjifansu, da satar dukiyar baitunmalin Kasashe da na
jama’arsu, irin hakan ne ke hana wadata jama’a da dukan ayyukan kyautata jin
dadin rayuwa, ciki kuwa har da magunguna da harkokin kiwon lafiya, da kula da
marasa lafiyar da tsofaffi, da ilmantar da yara da wadata muhalli ga iyalan marasa
Karfi da ma’aikata. Bugu da Kari, irin wadannan miyagun dabi’un na gurgunta
dukan burin wata Kasa, na aiwatar da harkokin ci gaban tattalin arziki.

Labu-labun Kasashen dake KoKarin ganin sun tattabar da dokoki ko wadata ga
jama’arsu, na iya kasance cikin wadanda kan abka cikin harkokin aikata laifuka da
ta’addanci, ko su zama dandalin fataucin bil-adama da miyagun Kwayoyi da
makamai, kuma suna iya kai irin wadannan tashe-tashen hankulan zuwa tsallaken
kan iyakokinsu. Wannan mummunan al’amari, na iya tunzuro Kasashen duniya, na
da su Kalubalci duk wata barazanar rashin harkokin tsaron rayuka, ko mummunan
talauci, ko annobar cututtuka da kuma canjin yanayi.

Magance harkokin cin hanci da rashawa, sune kan gaba, wajen yaKar duk wani
tunzurin da zai yunKuru, a Kasashen duniya. A wadansu Kasashen da dama,



miyagun mutane da kuma masu aikata batunci da KoKarin lalata harkokin
gwamnati da juye wa al’umma kai, ga aikata laifuka. Kuma irin kariyar da
gwamnati ke bai wa wadannan miyagun mutanen, yana da salo da dama, tun daga
“kawar da kan” jami’an gwamnatin, ya zuwa hada gwiwar aikata laifukan, da nuna
lalacin gudanar da bincike sanin makamar maganci al’amarin, da rashin kafa
dokoki, ko tilasta yin aiki da su, ko kuma yin biris da duk wani KoKarin da sauran
mutane za su yi, na damKe Kungiyoyin masu aikata laifukan. A wani loton ma,
miyagun jami’an gwamnati ne, kan shirya wa Kungiyoyin irin abubuwan da suke
yi, dangane da sanar da su, ko kuma ba su damar gudanar da wadansu ayyuka.
Mafi muni shine, inda gwamnatoci kan damKa mulki da iko, a hannun Kungiyoyin
miyagun mutane, inda suke barinsu, da su shaya dagar yada muguwar Kungiyarsu.

Cin hanci da rasha na cutar da jama’ar kowace Kasa, ba kadan ba. Don haka, dole
ne, kowace gwamnati da mutanenta, da mayar da hankalin yaka da hukuntawa da
kuma hana cin hanci da rashawa. Misali, a Nijeriya, cin hanci rashawa ya kada
alakar dukiyar Kasa, daga gina hanyoyi da asibitoci da makarantu da kuwa kyautata
jin dadin rayuwar dake amfanar da harkokin kasuwanci da janyo hankalin masu
bukatar zuba jarurruka da samar da ayyukan yi. Har ila yau, cin hanci da rashawa
na dakushe zuba jari daga Kasashen Ketare. Daga bisani, dimbin marasa aiki,
majiya Karfi, kan koma ga wadansu harkokin na dole, sun samu na kansu, da tara
kudade, ciki kuwa har da aikata miyagun laifukan da suka shafi magudi, a
shafukan yanar-gizo, da makamai da kuma fasa-Kwauri da ta’addanci. Don haka,
ko da garabasar cin hancin da rashawa, ba ta shiga hannun Kungiyoyin aikata
laifukan da ta’addanci ba, cin hanci da rashawa, na haifar da aikata laifuka da
ta’addanci, wajen kange duk wani halattancen aiki na tattalin arziki.

Aikata laifuka na bunKasa, a wuraren da harkokin shari’a suke da rauni. Kuma da
wuya wadanda suka san dadin aikata laifi ya bari, domin a tunaninsu, za su iya
“biyan” kowa, don su aikata laifin, ko kuma su bayar da toshiyar bakin da za su iya
fita daga gidajen sarka. muddin dan fasa Kwauri zai iya bayar da toshiyar bakin da
zai tsallaka kan iyaka, ko ya yi fiton kayansa ta hannun ma’aikatan aikin kwastan,
to, ba za su bari ba, muddin dai dukiyar da suke da ita za ta biya ma su bukata.

Domin kawo zaman lafiya da harkokin tsaro da wata ga jama’arta, dole Nijeriya ta
dage wajen magance cin hanci da rashawa. Na yaba wa yunKurin Shugaba
Goodluck Jonathan, na kwanan nan, na canja shugabancin Hukumar Magance
Aikata Laifukan da Suka Shafi Tattalin Arziki, watau EFCC, da kuma KoKarinsa,
na binciko KwakKwaran jami’in da zai shugabanci Hukumar Rigakafin Cin Hanci
da Rashawa da Makamantansu, watau ICPC. Amirka a shirye take, da ta taimaka



wajen bunKasa irin wadannan cibiyoyin, don magance cin hanci da rashawa, yadda
ya kamata, da kuma kawo Karshensu, har abada.



